
Kesyon Moun Poze Souvan sou 
Fair Fares / Access-A-Ride 

(Haitian Creole) 
 
1. Mwen se yon kliyan MTA Access-A-Ride. Kijan mwen ka enskri nan Fair Fares NYC 

epi jwenn rabè sou trajè Access-A-Ride yo?  

Ale gade nan www.nyc.gov/fairfares pou tcheke si ou kalifye pou Fair Fares NYC (FFNYC) 
epi aplike pou FFNY. Bay nimewo ID Access-A-Ride (AAR) ou kòm yon pati nan 
aplikasyon Fair Fares NYC ou. Si aplikasyon ou apwouve epi MTA konfime ID AAR ou, ou 
pral resevwa yon rabè AAR 50% sou chak kous AAR. 

2. Mwen se yon kliyan Access-A-Ride epi mwen deja enskri nan Fair Fares NYC. Kijan 
mwen ka enskri pou mwen ka kòmanse itilize rabè Fair Fares NYC yo gen sou 
Access-A-Ride? 

Konekte sou kont ou nan www.nyc.gov/accessfairfares epi klike sou ‘Update Access-A-Ride 
Information’ (Mete Enfòmasyon sou Access-A-Ride ou ajou). Suiv enstriksyon yo sou ekran 
an pou aplike rabè Fair Fares NYC ou a sou Access-A-Ride. Machin Access-a-Ride yo pa 
pral aksepte kat Fair Fares NYC MetroCard ou a. Ou dwe mete enfòmasyon ou ajou 
pou w ka resevwa rabè a.  

3. Kilè mwen pral resevwa rabè Fair Fares NYC mwen yo sou trajè Access-A-Ride yo? 

Ou pral kòmanse resevwa rabè Fair Fares NYC sou trajè Access-A-Ride ou yo apre  
Fair Fares NYC avize ou aplikasyon Fair Fares NYC ou a apwouve epi aprè MTA konfime 
enfòmasyon Access-A-Ride ou yo. Rekonekte sou kont ou nan www.nyc.gov/accessfairfares 
pou wè si ou kalifye pou yon rabè Access-A-Ride. Tanpri pèmèt jiska yon (1) semèn apre 
enskripsyon pou rabè AAR ou a kòmanse.  

4. Kijan pou mwen itilize rabè Fair Fares NYC mwen gen sou Access-A-Ride la? 

Yon fwa yo ajoute rabè Fair Fares NYC ou yo sou kont Access-A-Ride ou an, rabè a pral 
aplike otomatikman. Chofè Access-A-Ride yo ap touche mwatye pri a nan men ou. 

5. Kisa k ap rive ak kat Fair Fares NYC MetroCard mwen an? 

Yon fwa rabè Fair Fares NYC ou a aplike sou Access-A-Ride, FairCares NYC MetroCard 
ou pral anile, epi n ap mande pou ou remèt li. Antretan, selon kondisyon pou itilizasyon yo, 
ou pa dwe kite okenn moun itilize kat FFNYC MetroCard ou a. Si ou kalifye pou oswa ou 
enskri nan pwogram rabè MTA pou pasaje ki gen andikap la oswa Access-A-Ride 
MetroCard la, ou dwe enskri nan pwogram sa a oswa itilize kat sa a pou resevwa yon rabè 
sou tren ak otobis yo. 

6. Kisa k ap pase si MetroCard Fair Fares NYC mwen an ekspire? 

Fair Fares NYC pral enfòme w lè enskripsyon w lan fini pou nenpòt ki rezon. Avi a ap fè  
w konnen rezon ak dat enskripsyon w lan ap fini. Lè enskripsyon ou an fini, se ou ki pral 
peye tout frè yo lè w ap itilize Access-A-Ride. Ou ka toujou re-aplike pou Fair Fares NYC 
si sikonstans ou chanje epi ou satisfè kondisyon kalifikasyon yo ankò. 

7. Kisa k ap pase si enskripsyon Access-A-Ride mwen an ekspire? 

Si enskripsyon Access-A-Ride ou fini, tanpri fè nou konnen lè ou konekte sou kont ou 
nan www.nyc.gov/accessfairfares epi klike sou ‘Update Access-A-Ride Information’ 
(Mete Enfòmasyon sou Access-A-Ride ou ajou). Nan moman sa, ou ka mande yon 
nouvo MetroCard Fair Fares si ou pa gen yon lòt rediksyon sou transpò. Si ou kalifye pou 
oswa ou enskri nan pwogram rabè MTA pou pasaje ki gen andikap la, ou dwe enskri nan 
pwogram sa a oswa itilize kat sa a pou resevwa yon rabè sou tren ak otobis yo.  

8. Kote mwen ka ale pou mwen jwenn plis enfòmasyon sou Fair Fares NYC? 

Tanpri, rele 311 si ou gen nenpòt kesyon konsènan Fair Fares NYC. Vizite 
www.nyc.gov/fairfares pou jwenn plis enfòmasyon.  

9. Kisa pou mwen fè si mwen bezwen èd pou aplike pou Fair Fares NYC paske mwen 
gen yon andikap?  

Tanpri rele 311 si ou bezwen èd pou ranpli aplikasyon FFNYC ou oswa pou soumèt 
dokiman ou yo akòz yon andikap. 
 
 
 
 
 

 
 
 
 
 
Tanpri, rele 311 si ou gen nenpòt kesyon konsènan pwogram Fair Fares NYC a. 

Ou kapab ale sou sitwèb nyc.gov/fairfares la tou pou jwenn plis enfòmasyon 
konsènan pwogram Fair Fares NYC a. 

http://www.nyc.gov/accessfairfaresla
http://www.nyc.gov/fairfares
http://www.nyc.gov/fairfares

